
ՀՀ կառավարության որոշման նախագծի

ՀՀ Շիրակի մարզի Գյումրի համայնքի  ղեկավարը գրությամբ Պետական գույքի կառավարման կոմիտե (այսուհետ՝ Կոմիտե) է ներկայացրել  Գյումրի համայնքի ավագանու 15․03․2024թ․ թիվ 59-Ա և 10.09.2024թ. թիվ 196-Ա որոշումները՝ համաձայն որոնց առաջարկվում է ՀՀ Շիրակի մարզի Գյումրի համայնքի սեփականություն հանդիսացող, մարզ Շիրակ, համայնք Գյումրի, քաղաք Գյումրի Սևյան փողոց 3-րդ նրբանցք ավտոտնակ հասցեում գտնվող 0․185785 հեկտար մակերեսով հողամասը նվիրատվության կարգով փոխանցել Հայաստանի Հանրապետությանը։ 
ՀՀ Շիրակի մարզի Գյումրի քաղաքի Սևյան փողոց 3-րդ նրբանցք հասցեում գտնվող շենք-շինությունները հանդիսանում են պետական սեփականություն և ամրացված են Կոմիտեին, սակայն նշված հասցեում գտնվող շենք-շինությունների զբաղեցրած, օգտագործման ու սպասարկման համար հատկացված 0.185785 հեկտար հողամասի նկատմամբ մինչ օրս գրանցված է պետության օգտագործման իրավունքը։
[bookmark: _Hlk180073892]Հիմք ընդունելով վերոնշյալը, ինչպես նաև  Գյումրի համայնքի ավագանու կողմից կայացված որոշումները (պատճենը կցվում է) մշակվել է «Գույքի նվիրատվությունն ընդունելու և գույք ամրացնելու մասին» ՀՀ կառավարության որոշման նախագիծ՝  համաձայն որի նախատեսվում է ընդունել ՀՀ Շիրակի մարզի Գյումրի համայնքի սեփականություն հանդիսացող, մարզ Շիրակ, համայնք Գյումրի, քաղաք Գյումրի Սևյան փողոց 3-րդ նրբանցք ավտոտնակ հասցեում գտնվող 0․185785 հեկտար մակերեսով հողամասի նվիրատվությունը Հայաստանի Հանրապետությանը և այն ամրացնել Կոմիտեին։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը,  միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Ծրագրի 4․5 կետով հաստատվել է նաև «Առողջապահություն»  բաժինը, որի 14-րդ ենթակետով  սահմանվել է, որ մարզերի համաչափ զարգացման համատեքստում ՀՀ  կառավարությունն ուշադրության կենտրոնում է պահելու մարզային բժշկական կազմակերպությունների արդիականացումը, մասնավորապես շենքային պայմանների բարելավումը և բժշկական նորագույն սարքավորումներով հագեցումը։ Ակնկալվում է արդիականացնել 50 առողջապահական հաստատություններ։ Հայաստանի Հանրապետության Շիրակի մարզի Գյումրի համայնքի Գյումրի քաղաքի Սևյան փողոց 3-րդ նրբանցք ավտոտնակ հասցեում գտնվող 0․185785 հեկտար մակերեսով  հողամասը  Կոմիտեին ամրացնելը բխում է ՀՀ կառավարության  2021-2026թթ. ծրագրի պահանջներից։
 «Գույքի նվիրատվությունն ընդունելու և գույք ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:




